
Azərbaycan Respublikası Daxili İşlər Nazirliyinin Daxili Qoşunlarının HƏRBİ VƏTƏNPƏRVƏRLİK qəzeti

“Azərbaycan” qəzetinin müxbiri
Rəşad Cəfərlinin müəllifi olduğu “Azər-
baycanın növbəti siyasi qələbəsi” baş-
lıqlı məqalənin ictimai aktuallığını nəzə-
rə alaraq ixtisarla oxucularımıza təqdim
edirik.

İlham Əliyev zəfərimizi diplomatik
cəbhədə daha da möhkəmləndirdi

Prezident İlham Əliyevin Rusiyaya rəs-
mi səfəri Azərbaycanla bu ölkə arasında
münasibətləri yeni mərhələyə yüksəldən
mühüm siyasi-tarixi hadisə oldu. Prezident-
lər İlham Əliyevin və Vladimir Putinin im-
zaladıqları “Azərbaycan Respublikası ilə Ru-
siya Federasiyası arasında müttəfiqlik qar-
şılıqlı fəaliyyəti haqqında” Bəyannamə iki-
tərəfli münasibətlərə yeni siyasi məzmun
gətirdi.

Güclü siyasi iradəyə əsaslanan
dövlətlərarası münasibətlər yaranıb

Azərbaycanla Rusiya arasında əlaqələr
son dövrlərdə daha da möhkəmlənən döv-
lətlərarası münasibətlərə, dostluğa və
mehriban qonşuluğa əsaslanır. Xüsusən,
son illərdə əlaqələr yüksələn xətt üzrə da-
ha sürətlə inkişaf edib, dövlət başçılarının
qarşılıqlı səfərləri əməkdaşlığın genişlən-
məsinə güclü təkan verib.  

Bütün bunlar göstərir ki, Azərbaycan-
Rusiya münasibətləri dinamik yüksəliş mər-
hələsindədir. İki dövlət arasında qarşılıqlı
anlaşma mühiti hökm sürür. Prezident
İlham Əliyevin Rusiyaya etdiyi rəsmi səfər
də bunu təsdiqlədi. Qeyd edək ki, Prezi-
dent İlham Əliyevin Rusiyaya həm rəsmi
səfərə dəvət olunması, həm Rusiya Prezi-
denti tərəfindən çox böyük ehtiramla qarşı-
lanması, həm də Moskvada keçirilən gö-
rüşlərin ali səviyyəsi iki ölkə arasındakı mü-
nasibətlərin, ilk növbədə, dərin siyasi məz-
mununun və Azərbaycanın dövlət başçısı-
nın yüksək nüfuzunun bariz təcəssümüdür.

Dövlət başçılarının danışıqları, mətbua-
ta verilən bəyanatlar bir daha göstərdi ki,
Azərbaycanla Rusiya arasında qarşılıqlı si-
yasi, iqtisadi, humanitar və digər sahələr
üzrə əməkdaşlığın daha da inkişaf etdiril-
məsi üçün güclü siyasi iradə mövcuddur.

Qeyd edək ki, pandemiyanın yaratdığı
çətinliklərə baxmayaraq, 2021-ci ildə ölkə-
lərimiz arasında qarşılıqlı əmtəə dövriyyəsi
16 faizdən çox artaraq 3,4 milyard ABŞ
dollarına çatıb. Qarşılıqlı kapital qoyuluşu-
nun ümumi həcmi isə 6 milyard dollar təşkil
edib. 

Azərbaycanda rus dilinə və rus mədə-
niyyətinə böyük ehtiram var. Respublika-
mızda təhsilin rus dilində olduğu 340-a ya-
xın məktəb fəaliyyət göstərir, 15 mindən
çox vətəndaş ali məktəblərdə rus dili
bölmələrində oxuyur. Rusiyada isə hazırda
11 mindən artıq azərbaycanlı tələbə təhsil
alır. 

İlham ƏLİYEV: “Bu bəyannamə
bizim münasibətlərimizi müttəfiqlik

səviyyəsinə çıxarır”

Prezident İlham Əliyevin Rusiyaya sə-
fərinin əsas hadisəsi, təbii ki, “Azərbaycan
Respublikası ilə Rusiya Federasiyası ara-
sında müttəfiqlik qarşılıqlı fəaliyyəti haqqın-
da Bəyannamə”nin imzalanması oldu. 

Bu bəyannamə tərəflər arasında bəra-
bərhüquqlu münasibətləri yüksək səviyyə-
də tənzimləyən sənəddir və hər iki tərəfin
üzərinə öhdəliklər qoyur. 43 bənddən ibarət
olan sənədin ana qayəsi ondan ibarətdir ki,

hər iki ölkə müttəfiqlik fəaliyyətini bir-birinin
müstəqilliyinə, dövlət suverenliyinə, ərazi
bütövlüyünə, sərhədlərin toxunulmazlığına
qarşılıqlı hörmət, bir-birinin daxili işlərinə
qarışmamaq, güc tətbiq etməmək, müttə-
fiqlik münasibətlərinə xələl gətirən hərəkət-
lərdən, eləcə də bir-birinə qarşı yönəlmiş
hərəkətlərdən çəkinmək öhdəliyi götürür.
Bəyannamədə xüsusi olaraq vurğulanır ki,
hər iki ölkə müstəqil xarici siyasət yürüdür.

Həmçinin, tərəflər Qafqaz regionu və
Xəzərdə sabitliyin və təhlükəsizliyin təmin
edilməsində qarşılıqlı fəaliyyətin zəruriliyini
qeyd ediblər və bu xüsusda Xəzər dənizi-
nin hüquqi statusu haqqında Konvensiyada
nəzərdə tutulmuş bütün fəaliyyət prinsip-
lərinin vacibliyi təsdiq olunub. Beynəlxalq
terrorçuluq, ekstremizm, separatçılıq, trans-
milli mütəşəkkil cinayətkarlıq və digər bu
tipli təhdidlərin qarşısının alınması üçün
səylərin birləşdirilməsi də tərəflərin razılaş-
dırdığı müddəadır. 

Müttəfiqlik qarşılıqlı fəaliyyəti haqqında
bəyannamə ilə Azərbaycan və Rusiya ara-

sında münasibətlər keyfiyyətcə yeni müttə-
fiqlik səviyyəsinə yüksəlir. “Ölkələrimiz ara-
sında çox geniş müqavilə-hüquq bazası
vardır, 245 sənəd imzalanıb. Lakin onların
arasında bu gün imzalanmış bəyannamə
xüsusi əhəmiyyət kəsb edir. Bu bəyanna-
mə bizim münasibətlərimizi müttəfiqlik sə-
viyyəsinə çıxarır. Bu, həm böyük imtiyaz,
həm də böyük məsuliyyətdir. Biz bu günə
təkidlə, uzun müddət əməkdaşlıq potensia-
lını artırmaqla, səmimiyyətə, mehriban
qonşuluğa, praqmatizmə, qarşılıqlı maraq-
ların nəzərə alınmasına əsaslanan münasi-
bətlər qurmaqla gəlib çatmışıq”, - deyə
Prezident İlham Əliyev bildirib. 

Vətən müharibəsində əldə etdiyimiz zə-
fərdən sonra Cənubi Qafqazda yeni bir re-
gional nizam, konfiqurasiya formalaşıb. Bu
yeni konfiqurasiyanın əsas oyunçuları
Azərbaycan, Türkiyə və Rusiyadır. Türkiyə
ilə imzalanmış Şuşa Bəyannamasi kimi,
Rusiya ilə Moskva Bəyannaməsi də Azər-
baycanın ərazi bütövlüyünə, müstəqilliyinə
və təhlükəsizliyinə zəmanət verir. 

Vətən müharibəsindəki qələbə tarixi
sənədlə bir daha dünyaya bəyan olundu

Azərbaycanın Vətən müharibəsindəki
qələbəsinin siyasi-diplomatik cəbhədə da-
ha da möhkəmləndirilməsi, regiondakı yeni
reallığın beynəlxalq miqyasda qəbul edil-
məsi respublikamız üçün mühüm əhəmiy-
yət kəsb edir. Bu mənada Moskvada im-
zalanmış bəyannamə də Azərbaycanın
mənafelərini tam ehtiva edir.

Sənəddə Azərbaycanın maraqlarını ifa-
də edən bəndlərdən biri də ölkəmizin Və-
tən müharibəsindəki zəfərdən sonra re-
gionda yaratdığı reallıqlar barədədir. Belə
ki, iki dövlət arasında imzalanan müttəfiqlik
qarşılıqlı fəaliyyəti haqqında bəyannamədə
münaqişəyə son qoymuş 10 noyabr 2020-ci
il tarixli üçtərəfli Bəyanatın, eləcə də 11 yan-
var 2021-ci il tarixli və 26 noyabr 2021-ci il
tarixli üçtərəfli bəyanatların müddəalarının
həyata keçirilməsinin vacibliyi vurğulanır.

Prezidentlərin görüşündə Azərbaycan-
la Ermənistan arasında münasibətlərin
normallaşdırılması, üçtərəfli bəyanatlarda
nəzərdə tutulan məsələlərin icrası da
müzakirə olundu. Görünən odur ki, İlham
Əliyevin Rusiyaya bu səfəri Ermənistanın
öz öhdəliklərini yerinə yetirməsini sürətlən-
dirəcək. 

Bu istiqamətdə prioritet məsələlər kom-
munikasiyaların açılması, nəqliyyat əlaqə-
lərinin yaradılması və Azərbaycan-Ermə-
nistan sərhədinin delimitasiyası və de-
markasiyası prosesinin işə salınmasıdır.
Vladimir Putin də bəyan etdi ki, Rusiya re-
gionda bütün iqtisadi, nəqliyyat əlaqələrinin
tezliklə açılmasına, sərhəd məsələlərinin ni-
zamlanmasına hər cür yardım göstərməyə
davam edəcək.

Moskvada imzalanan bəyannamədə üç-
tərəfli bəyanatların müddəalarının həyata
keçirilməsi üzrə səylərə bundan sonra da
hər cür dəstək verilməsi öz əksini tapıb. 

Azərbaycan Ermənistanla münasibətlə-
rin tənzimlənməsində Rusiyanın səylərini
yüksək qiymətləndirir. Lakin bu günədək Er-
mənistan tərəfindən yerinə yetirilməmiş öh-
dəliklər də qalmaqdadır. Mətbuata bəyana-
tında Prezident İlham Əliyev bununla bağlı
fikirlərini xüsusi qeyd etdi.

Bütövlükdə, Azərbaycanla Rusiya ara-
sındakı müttəfiqlik Ermənistana böyük zər-
bədir. Çünki artıq Ermənistan Rusiya ilə
müttəfiqlik əlaqələri, üçüncü tərəfin müba-
hisələrə cəlb edilməsi kimi məsələlərdən
sui-istifadə edə bilməyəcək.

AZƏRBAYCANIN NÖVBƏTİ SİYASİ QƏLƏBƏSİ

Tədbirdə çıxış edən nazir Azər-

baycan Respublikasının Prezidenti

cənab İlham Əliyevin rəhbərliyi altın-

da inkişaf və tərəqqi strategiyasının

uğurla davam etdiyini, ölkəmizdə

mövcud olan sabitliyin, təhlükəsizlik

şəraitinin, ümumən, ictimai asayişin

etibarlı qorunduğunu vurğulayıb, gö-

rülən işlərdə, əldə edilən müsbət nə-

ticələrdə Əlahiddə Çevik Polis Alayı-

nın şəxsi heyətinin də böyük əməyi

olduğunu diqqətə çatdırıb.

Nazir V.Eyvazov xidməti fəaliy-

yətdə əsas diqqəti vətəndaşların

təhlükəsizliyinin daha etibarlı qorun-

masına, cinayətkarlığın və digər hü-

quqazidd əməllərin qarşısının qətiy-

yətlə alınmasına, insan hüquq və

azadlıqlarının qorunmasına, eyni za-

manda, şəxsi heyət arasında nizam-

intizamın gücləndirilməsinə yönəlt-

məyi tələb edib.
General-polkovnik V.Eyvazov

xidməti funksiyaların səmərəli hə-
yata keçirilməsi üçün ölkə rəhbərliyi
tərəfindən daxili işlər orqanlarına

hərtərəfli şəraitin yaradıldığını, şəxsi
heyətin dövlət qayğısı ilə əhatə

olunduğunu qeyd edərək əmin oldu-
ğunu bildirib ki, nazirliyin mühüm
struktur qurumlarından olan Əlahid-
də Çevik Polis Alayının şəxsi heyəti
qanunla müəyyən edilmiş vəzifələri,
qarşıya qoyulan bütün tapşırıqları

bundan sonra da əzmlə yerinə yeti-
rəcək, göstərilən etimadı sədaqətli
xidməti ilə doğruldacaqdır.

DİN-in Mətbuat xidməti

Daxili  İşlər  naziri  general-polkovnik  Vilayət  Eyvazov  DİN-in 
Əlahiddə  Çevik  Polis  Alayında  əməliyyat  müşavirəsi  keçirib

Bu gün 67987 saylı hərbi hissə
ictimai qaydanın qorunması və icti-
mai təhlükəsizliyin təmin edilməsi
üzrə qarşıya qoyulan tapşırıqları la-
yiqincə yerinə yetirir. Əminliklə qeyd
etmək olar ki, ciddi nizam-intizamın
hökm sürdüyü hərbi hissənin şəxsi
heyətinin döyüş və mənəvi-psixoloji
hazırlığı yüksək səviyyədədir.   

Bildiyimiz kimi, 2015-ci il noya-
brın 26-da Azərbaycan Respublika-
sında ictimai-siyasi sabitliyi pozma-
ğı, təxribatlar, kütləvi iğtişaşlar, ter-
ror aktları törətməyi, bütövlükdə,
konstitusiya quruluşunu dəyişdirmək-
lə şəriət qanunları ilə idarə olunan
dini dövlətin yaradılmasını planlaş-

dıran silahlı cinayətkar dəstənin zə-
rərsizləşdirilməsi üzrə Daxili İşlər Na-
zirliyi tərəfindən Bakı şəhərinin Nar-
daran qəsəbəsində xüsusi əməliy-
yat keçirilib. Vətəndaşlarımızın hü-
quqlarının, azadlıqlarının, qanuni
mənafelərinin müdafiəsi, qanunsuz
saxlanılan odlu silahların, partlayıcı
maddə və qurğuların yığılması məq-
sədilə 2015-ci il dekabr ayının 1-də
qəsəbədə Daxili Qoşunların şəxsi he-
yətinin də cəlb olunduğu xüsusi
əməliyyatın keçirilməsinə başlanı-
lıb. Müvafiq plana uyğun olaraq, po-
lis əməkdaşları və hərbi qulluqçu-
larımız qəsəbəyə daxil olublar, müəy-
yən edilmiş yerlərdə postlar qoyu-
lub. Həyata keçirilən tədbirlər nəti-
cəsində qanunazidd hərəkətlərin
qarşısı alınıb.

Nardaran qəsəbəsində baş ver-
miş hadisələrlə əlaqədar 67987 saylı
hərbi hissə tərəfindən polis orqan-
ları ilə birgə burada əmin-amanlıq
təmin olunub və hazırda xidmət da-
vam etdirilməkdədir.

Hərbi hissənin fəaliyyəti ilə ta-

nışlıq zamanı Nardaran qəsəbəsin-
də xidmətin təşkili haqqında məlu-
mat toplamaq və fotoçəkiliş apar-
maq üçün orada oldum. Burada po-
lislə birgə hərbi hissənin qoşun nar-
yadının istifadəsinə verilən binada
mövcud müasir şərait hərbi qulluq-
çuların xidməti yüksək səviyyədə
aparması üçün zəmin yaradır. 

Qoşun naryadı rəisi baş leyte-
nant Qaçay Xəlilov bildirdi ki, qəsə-
bədə ictimai qaydanın qorunması və
ictimai təhlükəsizliyin təmin olunma-
sı üçün tərtib olunmuş qrafikə əsa-
sən, bölmənin hərbi qulluqçuları
növbəli şəkildə xidmətə çıxırlar. Qə-
səbə daxilində həm piyada marşrut
üzrə, həm də stasionar postlarda
xidmət təşkil olunur. Hər gün xidmə-
tə cəlb edilən şəxsi heyətin tam tər-
kibdə olması, ekipirovkası və silah-
lanması postlara çıxarkən, həmçinin,
postlardan qayıdarkən yoxlanılır.

Baş leytenant Q.Xəlilov xidmə-
tin idarə olunması və nəzarətdə sax-
lanılmasında qoşun naryadı rəisinin
köməkçisi leytenant Elşən Alişano-

vun fəaliyyətini də qeyd etdi. Leyte-
nant E.Alişanov diqqətə çatdırdı ki,
qəsəbədə  yaşayan sakinlərin təhlü-
kəsizliyinin təmin olunması üçün
xidmət ayıq-sayıq aparılır. Belə ki,
qəsəbəyə giriş-çıxış zamanı vətən-
daşların sənədləri yoxlanılır, nəqliy-
yat vasitələrinə baxış keçirilir, hər
hansı bir şübhəli şəxs və əmlak aş-
kar olunduqda dərhal saxlanılır, ai-
diyyəti üzrə təhvil verilir. 

Hərbi hissə komandirinin 1-ci
müavini – qərargah rəisi polkovnik-
leytenant Amid Məmmədov Narda-
ran qəsəbəsində ictimai qaydanın
qorunması və ictimai təhlükəsizliyin
təmin edilməsi üzrə xidmətə cəlb
olunan bölmələrin hərbi qulluqçula-
rının qarşıya qoyulan tapşırıqları
yüksək səviyyədə yerinə yetirdiklə-
rini bildirdi.  

Qeyd edim ki, Nardaran qəsəbə-
sində xidmətin təşkili həm hərbi his-
sə, həm də Daxili Qoşunların Baş
İdarəsinin əməliyyat qrupları tərəfin-
dən gündəlik yoxlanılır.   

Xüsusi vasitələrin tətbiqi dəstə-
sinin komandiri mayor Rüfət Mura-
dov hərbi qulluqçuların döyüş və icti-
mai-siyasi hazırlığına, təlim-tərbiyə-
sinə, hərbi intizamına, vəzifələrinin
icrasına daim nəzarət etdiyini diq-
qətə çatdıraraq, Nardaran qəsəbə-
sində xidmətin düzgün təşkilinin
kompleks iş olduğunu bildirdi.

Beləliklə, bütün deyilənlərdən
belə bir nəticəyə gəlmək olar ki, xid-
mətin düzgün təşkilində komandir
heyətinin bacarıqlı və səriştəli ol-
ması vacib rol oynayır.

baş leytenant Nigar Ağayeva

Polislə birgə uğurlu 
fəaliyyətimiz təqdirəlayiqdir

Hərbi hissələrdə şəxsi heyətin
sağlamlığının qorunub saxlanılma-
sında tibb xidmətinin fəaliyyəti da-
nılmazdır. Bu məqsədlə hərbi his-
sələrdə davamlı olaraq müalicəvi-
profilaktik tədbirlər həyata keçiril-
məkdədir. 

17072 saylı hərbi hissənin tibb
xidmətinin şəxsi heyəti vəzifə borc-
larına məsuliyyətlə yanaşır, qarşıya
qoyulan tapşırıqları müvəffəqiyyətlə
yerinə yetirir. Tibb xidməti rəisi
tibb xidməti mayoru Məhəmmədəli
Məmmədov şəxsi heyətin tibbi tə-
minatını həyata keçirir, hərbi hissə-
də müalicə-profilaktika, sanitariya-
gigiyena qaydalarına riayət olunma-
sına, xəstə hərbi qulluqçulara vaxtlı-
vaxtında lazımi tibbi yardımın gös-
tərilməsinə cavabdehlik daşıyır. 

O, 2008-ci ildən Daxili Qoşun-
ların 12318 saylı hərbi hissəsində
xidmətə başlayıb və müxtəlif vəzifə-
lərdə xidmət edib. 2021-ci ilin may
ayından xidmətini 17072 saylı hərbi
hissədə tibb xidmətinin rəisi vəzi-
fəsində davam etdirir. Qeyd edim ki,
tibb xidməti mayoru M.Məmmədov
2020-ci ilin sentyabr ayından başla-
yaraq torpaqlarımızın azadlığı, əra-
zi bütövlüyümüzün bərpası uğrunda
aparılan 44 günlük Vətən mühari-
bəsi zamanı Xocavənd və Şuşada
aparılan döyüşlərdə iştirak edərək,
yaralı hərbi qulluqçularımıza yardım
göstərib. 

Tibb xidməti rəisi bildirdi ki, gün-
dəlik olaraq xidmət öz işini “Azər-
baycan Respublikası Daxili İşlər
Nazirliyinin Daxili Qoşunlarının tibbi
təminatı qaydaları haqqında Təli-
mat”ın, Daxili İşlər nazirinin, Daxili
İşlər nazirinin müavini-Daxili Qoşun-
ların komandanının əmr və gös-
tərişlərinin tələblərinə, eləcə də his-

sə komandiri tərəfindən təsdiq
olunmuş plana əsasən təşkil edir.
Hər gün xidmət daxilində iclas ke-
çirilir, görüləcək işlərin bölgüsü apa-
rılır, tabelikdəki hərbi qulluqçulara
aidiyyəti üzrə tapşırıqlar verilir. 

Tibb xidmətinin hərbi qulluqçu-
ları: tibb məntəqəsində həkim-tera-
pevt gizir Aynur Vəliyeva, feldşer
gizir Kamran Cənnətov və sanitar-
təlimatçı, dezinfektorlar baş çavuş
İsrəfil Allahverdiyev, baş çavuş
Şahin Həsənov qarşıya qoyulan
tapşırıqları uğurla və vaxtında ye-
rinə yetirirlər. 

Əsgər kazarmalarında, bölmə-
lərdə, qarovul məntəqəsində, qərar-
gah binasında, modul tipli yataqxa-
nada cari və gündəlik dezinfeksiya
işləri aparılır, tibb məntəqəsinin
daxili təmizliyinin qorunub saxlanıl-
masına ciddi nəzarət edilir. Hərbi
hissədə sanitar-gigiyenik vəziyyət
ümumən qənaətbəxşdir. Hərbi qul-
luqçuların təhlükəli koronavirus in-
feksiyasına yoluxmasının qarşısı-
nın alınması, onların sağlamlığının
qorunması məqsədilə profilaktik
tədbirlər həyata keçirilir. Şəxsi he-
yətin tam şəkildə vaksinasiya pro-
sesində iştirakı təmin olunur. 

Həm vəzifə səlahiyyətini, həm
də bir həkim kimi məsuliyyətini də-
rindən dərk edən tibb xidməti ma-
yoru M.Məmmədov tibb xidməti ola-
raq bundan sonra da şəxsi heyətin
sağlamlığını qorumaq üçün əllərin-
dən gələni əsirgəməyəcəklərinə
söz verdi.

kapitan Xədicə Hacızadə

Tİbb xİDməTİ şəxsİ hEyəTİn 
sağlamlığının qayğısına qalır

“Azərbaycan Respublikasının İn-
san Hüquqları üzrə Müvəkkilinin
(Ombudsman) Aparatının “Ombuds-
man təsisatı və hərbi qulluqçuların
hüquqlarının müdafiəsi ilə bağlı apa-
rılan işlər” mövzusunda, həmçinin, in-
san hüquqlarının qorunması vəziyyə-
tinin öyrənilməsi ilə əlaqədar Daxili İş-
lər Nazirliyinin Daxili Qoşunlarının Ali
Hərbi Məktəbinin və hərbi hissələrinin
şəxsi heyəti ilə 2022-ci ildə keçirilmə-
si nəzərdə tutulan birgə görüşlərə dair
tədbirlər planı”na əsasən, fevralın
24-də Azərbaycan Respublikasının
İnsan Hüquqları üzrə Müvəkkili (Om-
budsman) Səbinə Əliyeva Daxili Qo-
şunların 67987 saylı hərbi hissəsində
olub. 

Görüşün keçirilməsində əsas məq-
səd İnsan Hüquqları üzrə Müvəkkil
(Ombudsman) Aparatının hərbi qul-
luqçuların hüquq və azadlıqlarının qo-
runub saxlanılması sahəsində həyata
keçirdiyi fəaliyyət haqqında şəxsi he-
yətə ətraflı məlumat vermək, hərbi
qulluqçuların hüquqi baxımdan maarif-
ləndirilməsini təmin etmək və onları
maraqlandıran sualları cavablandır-
maq olub.

İlk olaraq, hərbi hissənin ərazisi
ilə tanış olan qonaq daha sonra Da-
xili Qoşunların Muzeyinə, Xidməti it-
lərin yetişdirmə məntəqəsinə, bri-
finq və sinif otaqlarına, yataqxana-
ya, yeməkxanaya və tibb məntəqə-
sinə ümumi baxış keçirib. İnsan hü-
quqları, bu əsnada, hərbi qulluqçu-
ların hüquqları, Ombudsmanın bu
istiqamətdə fəaliyyəti barədə məlu-
mat verilib, mövcud hərbi qanunve-

ricilik və hərbi nizamnamələr möv-
zusunda söhbətlər aparılıb. 

Görüşün sonunda İnsan Hüquq-

ları üzrə Müvəkkili (Ombudsman)

S.Əliyeva hədiyyələr təqdim edib.  
Qeyd edək ki, müvafiq tədbirlər

planına əsasən, ilin sonunadək Da-
xili Qoşunların müxtəlif hərbi hissə-
lərində Ombudsman Aparatı əmək-
daşlarının şəxsi heyətlə görüşlər
keçirməsi nəzərdə tutulur.

kapitan Xədicə Hacızadə

İnsan hüquqları üzrə müvəkkil (ombudsman) 
Daxili qoşunların hərbi hissəsində olub 17072 saylı hərbi hissənin

yüksək döyüş hazırlığı və nümunəvi
xidməti ilə fərqlənən bölmələrindən
biri də polkovnik-leytenant Rəşad
Hüseynovun komandiri olduğu xü-
susi vasitələrin tətbiqi dəstəsidir.
Dəstə funksional vəzifələrindən irəli
gələn bütün tapşırıqların icrasına
məsuliyyətlə yanaşır, regionda ic-
timai qaydanın və təhlükəsizliyin
qorunub saxlanılmasında mühüm
rola malikdir. Bölmənin cəlb olun-
duğu əməliyyatlarda qarşıya qoyu-
lan vəzifələri yüksək peşəkarlıqla
icra etməsi bunu deməyə əsas
verir.

Əldə olunmuş nailiyyətlərdə
dəstə komandiri polkovnik-leyte-
nant R.Hüseynovun əməyi danıl-
mazdır. 

Bölmənin döyüş təlimi, ictimai-
siyasi hazırlığı, daxili qayda-qanuna
riayət edilməsi, texnikanın, döyüş
sursatlarının və digər əmlakların və-
ziyyətinə, eləcə də şəxsi heyət tə-
rəfindən döyüş tapşırıqlarının mü-
vəffəqiyyətlə icra olunmasına ca-
vabdehlik daşıyan komandir qarşı-
ya qoyulan bütün tapşırıqların şəxsi
heyət tərəfindən vaxtında və dəqiq
yerinə yetirildiyini söylədi. Bildirdi ki,
tərtib olunmuş məşğələ cədvəlinə
əsasən, hərbi qulluqçularla ictimai-
siyasi hazırlıq, sıra hazırlığı, fiziki
hazırlıq, Daxili Qoşunların taktiki
hazırlığı, atəş hazırlığı, taktiki hazır-
lıq və ixtisas hazırlığından məşğə-
lələr keçirilir. Bu zaman hərbi qul-
luqçuların bilik və bacarıqlarının ar-
tırılmasına, məşğələ mövzularının
dərindən mənimsənilməsinə diqqət
yetirilir. 

O, keçirilən təlim və məşğələlə-
rin, eləcə də aparılan tərbiyə işinin
bir məqsədə - döyüş hazırlığının
hər zaman yüksək səviyyədə qoru-
nub saxlanılmasına xidmət etdiyini
bildirdi: “Dəstənin öz vəzifələrini
keyfiyyətlə yerinə yetirə bilməsi
üçün hərbi hissəmizdə hər bir şərait
yaradılıb. Göstərilən diqqət və qay-
ğıya cavab olaraq, bizim də üzə-
rimizə təbii ki, böyük məsuliyyət dü-
şür. Bu, dəstənin döyüş hazırlığı-
nı daim yüksək səviyyədə qoru-
yub saxlamaq, qoyulan tapşırıqla-
rı məsuliyyətlə və vaxtında icra
etməkdir”.

Dəstə komandiri həftənin cümə
günləri hərbi qulluqçuların peşə-
karlıq vərdişlərinin artırılması və is-
tənilən şəraitdə qarşıya qoyulan dö-
yüş tapşırıqlarının keyfiyyətlə icrası
məqsədilə gecə təlimlərinin keçiril-
diyini vurğuladı. Məlumat verdi ki,
təlimlər zamanı bölmə komandiri tə-
rəfindən şəxsi heyətin bilikləri və
praktiki vərdişləri şəxsən yoxlanılır.
“Tapşırıqların müvəffəqiyyətlə icra
olunması şəxsi heyətin qazandığı
bilik və vərdişlərdən çox asılıdır. Əl-
də olunan müsbət nəticələr, təbii ki,
yüksək nailiyyətlərin qazanılmasına
zəmin yaradır.  Rütbə və vəzifəsin-
dən asılı olmayaraq, hər bir hərbi
qulluqçu öz vəzifə borclarını şüurlu
surətdə dərk edir və gündəlik xid-
məti fəaliyyətində verilən tapşırıqla-
rı nümunəvi şəkildə yerinə yetirmə-
yə çalışır”. 

Polkovnik-leytenant R.Hüsey-

nov xüsusi vasitələrin tətbiqi dəstə-
sinin qrupları arasında götürmə
qrupunun fəaliyyətini də müsbət
xarakterizə etdi. Söylədi ki, kütləvi
iğtişaşların qarşısının alınması za-
manı digər qrupların köməyi ilə fəal
şəxslərin götürülməsi və aidiyyəti
üzrə təhvil verilməsi qrupun əsas
vəzifəsidir.

Komandir təlim və məşğələlər-
də fərqlənən, öz işinə məsuliyyətlə
yanaşan hərbi qulluqçulardan ka-
pitan Xaqani Aydınov, gizirlər Rus-
lan Kürdülü, Münasib Əliyev, baş
çavuşlar Emin Qafarov, Murad
Qəhrəmanovun adlarını çəkdi.  

İnanırıq ki, hərbi xidmətdə daim
əzmkarlıq və nümunə göstərməyi
bacaran xüsusi vasitələrin tətbiqi
dəstəsinin şəxsi heyəti bundan
sonra da üzərinə düşən vəzifələri
uğurla icra edəcək. 

kapitan Xədicə Hacızadə

“Döyüş hazırlığını yüksək səvİyyəDə
qoruyub saxlamaq əsas vəzİfəmİzDİr”

Hərbi qulluqçuların mənəvi-psixoloji ha-
zırlığının təşkilində, şəxsi heyətə vətənpər-
vərlik əqidəsinin, mədəni-estetik dünyagö-
rüşünün aşılanmasında Daxili Qoşunların
Nümunəvi göstərici hərbi orkestrinin xüsusi
rolu var. Belə ki, rəsmi mərasimlərin, əla-
mətdar günlər münasibətilə tədbirlərin ke-
çirilməsini orkestrsiz təsəvvür etmək çə-
tindir. Repertuarında hərbi marşların, və-
tənpərvərlik ruhunda mahnıların üstünlük

təşkil etdiyi hərbi orkestr zəngin yaradıcılıq
potensialına və geniş fəaliyyət təcrübəsinə
malikdir.

1994-cü il noyabrın 17-də yaradılmış
Daxili Qoşunların Nümunəvi göstərici hərbi

orkestri fəaliyyət göstərdiyi ötən dövrdə,
sözün əsl mənasında, nümunəvi olduğunu
sübut edib. Yarandığı gündən Daxili Qo-
şunlarla birgə addımlayan, istər çətin,
istərsə də əlamətdar və sevincli günlərdə
şəxsi heyətin döyüş ruhunun yüksəldilmə-

sini özünə şərəf borcu bilən orkestrin kol-
lektivi milli musiqi ənənələrimizə, vətənpər-
vərlik əqidəsinə hər zaman sadiqdir.

Mövcud olduğu 28 il ərzində orkestrin
repertuarı zənginləşdirilib. 

Kapitan Mail Mailov hazırda orkestrin
rəisidir. O, 2021-ci ildən bu vəzifədədir.  Or-
kestrin nəzdində mahnı və rəqs ansamblı
fəaliyyət göstərir. Azərbaycan Respublika-
sının Xalq artisti kapitan Fidan Hacıyeva-
Naylor orkestr rəisinin müavini – ansamblın
rəisidir. Mahnı ansamblında hərbi dirijor isə
leytenant Elşad Cəfərovdur. 

Orkestrin rəisi bildirdi ki, musiqiçilərin
istifadə etdikləri saz, tar, qarmon, balaban,
klarnet, truba, saksafon alt, saksafon tenor,
bariton, trombon, tuba, böyük və kiçik təbil,

nağara, valtorna, piatti, sintizator, eləcə də
digər musiqi alətləri geniş konsert proq-
ramlarının təşkilinə, ifaçılıq potensialının
gücləndirilməsinə imkan verir: “Azərbaycan
Respublikasının Əməkdar artisti kapitan
Zaur Əmiraslanov orkestrin hərbi dirijoru,
Azərbaycan Respublikasının Əməkdar ar-
tisti gizir Vəsilə İbrahimova, digər gizirlər
Nuranə Mailova, Amin Təhməzov orkestr-
də konsertmeystr, işçi Amil Məmmədov isə
mahnı ansamblının solistidir. İfaçılıq dəst-
xətti ilə fərqlənən orkestrin repertuarına

dünya ölkələrinin məşhur bəstəkarlarının,
eləcə də Üzeyir Hacıbəyov, Fikrət Əmirov,
Qara Qarayev, Süleyman Ələsgərov, Vasif
Adıgözəlov, Tofiq Quliyev kimi görkəmli
Azərbaycan bəstəkarlarının əsərləri, xalq
mahnıları daxil edilib”.  

Kapitan M.Mailov əlavə etdi ki, orkestrin
repertuarında müxtəlif janrda musiqilər
səsləndirilir, lakin milli ruhlu marşlar və
vətənpərvər mahnılara üstünlük verilir.

Kollektiv indiyədək rəsmi tədbirlərdə,
müxtəlif idarə və təşkilatlarda, mədəniyyət
ocaqlarında, ölkənin televiziya kanallarında
uğurlu çıxışlar edib. Daxili Qoşunların Ali
Hərbi Məktəbində kursantların, hərbi hissə-
lərdə xidmətə qəbul olunmuş çağırışçıların
andiçmə mərasimlərində də orkestrin kol-
lektivi iştirak edir. Həmçinin, onlar tərəfin-
dən təşkil edilən konsert proqramları şəxsi
heyətin əhval-ruhiyyəsini yüksəldir, vətən-
pərvərlik hissini gücləndirir, musiqiyə mara-
ğını artırır.

Bu gün orkestrin normal fəaliyyəti üçün
lazımi şərait mövcuddur. Texniki avadan-
lıqlar, musiqi alətləri, səsgücləndiricilər saz
vəziyyətdə saxlanılır. Yaradılmış hərtərəfli
şəraitin Daxili İşlər naziri və Daxili Qoşun-
ların komandanı tərəfindən göstərilən xü-
susi diqqət və qayğının təzahürü olduğunu
vurğulayan orkestr rəisi kollektivin öz pe-
şəkarlığını artırmaq, Daxili Qoşunların adı-
nı hər zaman ucaltmaq üçün bundan sonra
da əzmlə çalışacağına söz verdi.

kapitan Xədicə Hacızadə

DÖYÜŞ RUHU AŞILAYAN HƏRBİ ORKESTR

Oğul var ki, ürəyi son nəfəsədək Vətən
sevgisi ilə döyünür, qeyrətlə yaşamaq, hə-
yatda şərəfli iz qoymaq onun əsas amalına
çevrilir. Döyüş meydanında düşmən üzəri-
nə qorxmadan atılan, sinəsini güllə və
mərmiyə sipər edən, öz igidliyi ilə ailəsini,
el-obasını qürurlandıran da məhz belə
oğuldur.

44 günlük Vətən müharibəsində neçə-
neçə vətənpərvər və döyüşkən gəncimizi
itirdik. Onların yeri cəmiyyətdə həmişə gö-
rünəcək. İşğalçı Ermənistan havadarlarının
dəstəyinə baxmayaraq, bizim gücümüz,
qətiyyətimiz, intiqam hissimiz qarşısında da-
yana bilmədi. Həyat göstərdi ki, Vətən mü-
haribəsi aparan xalq qalibiyyətə qadirdir. 

Qarabağda zəfərimiz naminə canını fə-
da edən hərbi qulluqçularımızdan biri də
baş çavuş Allahyarov Vüsal Şakir oğludur.
O, 1988-ci il aprelin 22-də Sumqayıt şəhə-
rində doğulub. Şakir Allahyarov və Nərgiz
Allahyarovanın iki oğul övladından böyüyü
idi. Vüsalın Vüqar adlı, 1991-ci il təvəllüdlü
qardaşı var. Allahyarovlar ailəsində olarkən
Vüsalın ömür yolu haqqında ətraflı söhbət
etdik, xeyli maraqlı məqam barədə danış-
dıq. Valideynləri zəhmətkeş insanlardır.
Atası Sumqayıtdakı ayrı-ayrı müəssisələr-
də fəhlə işləyib, hazırda pensiyaçıdır. Anası
isə Sumqayıt Şəhər Uşaq Xəstəxanasında
kiçik tibb işçisidir. Qardaşı Sumqayıt Texno-
logiya Parkında işləyir. 

Bu ailə əslən Coratdandır. Sumqayıt
yaxınlığında yerləşən Corat qədim tarixi,
özünəməxsus ənənələri olan kənd kimi ta-
nınıb, hazırda bura qəsəbədir. Allahyarov-
lar ailəsi qəsəbənin bağlar massivində ya-
şayır. Vüsal yerli sakinlərin yaddaşında
ədəb-ərkanlı, təmkinli, inanclı, xeyirxah, öz
çevrəsində yaxşı yoldaşları olan gənc kimi
qalıb. Sumqayıt şəhərindəki 9 saylı tam or-
ta məktəbdə oxuyub. Məktəbdə müəllim-
lərin və şagirdlərin hörmətini qazanıb. Təh-
sil ocağının ictimai həyatında fəal olub, təş-
kilatçılıq qabiliyyəti ilə seçilib. 

Yeniyetməlik çağından Vüsal idmanın
cüdo növünə maraq göstərib. O vaxt Sum-
qayıtdakı “Dinamo” İdman Cəmiyyətinə
məşqlərə gedib. Məşqçisi İbrahim İbrahi-
mov onun bacarıqlı idmançı kimi yetişmə-
sində əməyini əsirgəməyib. Müxtəlif yarış-
larda iştirak edən Vüsal tatami üzərində öz
məharəti ilə fərqlənib. Azərbaycan cüdosu-
nun 30 illiyinə həsr olunmuş açıq birinci-
likdə 3-cü yerə sahiblənərək fəxri fərmanla
mükafatlandırılıb. 

Orta məktəbdə oxuduğu illərdən Vüsal
hərbçilərə rəğbətlə yanaşıb. Özünün də
hərbi forma geyinəcəyi günü səbirsizliklə
gözləyib. 

Birinci Qarabağ müharibəsi dövründə
dünyaya gələn və atəşkəs illərində boya-
başa çatan gənc nəslin nümayəndəsi kimi
Vüsalın dünyagörüşünə, mənəvi aləminə
bu reallıq təsirsiz qalmayıb. Həmin müha-
ribədə qohumu Cavid Haqverdiyev şəhid
olub. Şəhidlik və qazilik məqamları haqqın-
da söhbətləri həmişə çox həssaslıqla
dinləyib. 

2008-ci ilin iyul ayından 2010-cu ilin

yanvar ayınadək Vüsal Müdafiə Nazirliyinin
“N” saylı hərbi hissəsində müddətli həqiqi
hərbi xidmət keçib. Gədəbəy rayonunun
ərazisində, düşmən ölkə ilə sərhəddə tor-
paqlarımızın müdafiəsində dayanarkən
“İstiqlal” snayper tüfəngi ona təhkim olu-
nub. Ordumuzun belə bir silahının olmasın-
dan qürur duyub. 

Öz müraciəti əsasında 2011-ci ilin 3 may
tarixindən etibarən Daxili İşlər Nazirliyinin
Daxili Qoşunlarında müddətdən artıq hə-
qiqi hərbi xidmətə başlayıb. Beləliklə, Vüsal
hərbçi həyatı yaşamağa qərar verib. 2018-ci
ilin yanvar ayının 6-dək 16073 saylı hərbi
hissədə xüsusi təyinatlı dəstənin xüsusi
həmlə qrupunda atıcı, snayper, yarımqrup
komandiri, snayper qrupunda yarımqrup
komandiri vəzifələrində xidmət edib.

“Zoğalı beret” peşə hazırlığı sınaqların-
da müvəffəqiyyət qazandığına görə Daxili
İşlər nazirinin müavini-Daxili Qoşunların ko-
mandanının 16 sentyabr 2016-cı il tarixli mü-
vafiq əmrinə əsasən, Vüsala zoğalı beret
daşıma hüququ verilib. Bu, xüsusi təyinat-
lını xidmətdə yeni nailiyyətlər qazanmağa
ruhlandırıb.  

2017-ci ilin avqust ayında Vüsal Türkiyə
Respublikasına göndərilərək, 2018-ci ilin
yanvar ayınadək bu ölkənin Daxili İşlər Na-
zirliyinin Jandarm Baş Komandanlığının
Foçadakı Komando Məktəbində komando
təməl kursu çərçivəsində ayrı-ayrı istiqa-
mətlər üzrə təlim mərhələlərindən keçib. 

2018-ci ilin yanvar ayının 6-dan 25033
saylı hərbi hissədə hərbi xidmətini davam
etdirərək, xüsusi təyinatlı dəstənin xüsusi
həmlə qrupunda yarımqrup komandiri vəzi-
fəsinə təyin olunub. Hərbi xidməti dövründə
“baş çavuş” hərbi rütbəsinədək yüksəlib,
funksional vəzifələrinə, qarşıya qoyulan

tapşırıqlara məsuliyyətlə yanaşaraq ko-
mandanlığın etimadını doğruldub. Dəfələr-
lə mükafatlandırılıb. Azərbaycan Respub-
likası Daxili İşlər nazirinin 27 iyun 2020-ci il
tarixli müvafiq əmrinə əsasən, III dərəcəli
“Qüsursuz xidmətə görə” medalı ilə təltif
edilib.   

Xüsusi təyinatlı dəstənin hərbi qul-
luqçusu olaraq Vüsal daim özünü döyüş
sınağına hazırlayıb. Təlimlərdə taktiki ha-
zırlıq üzrə biliklərə, silahların xüsusiyyət-
lərinə dərindən yiyələnməyə çalışıb. Yarım-
qrup komandiri olaraq tabeliyindəki hərbi
qulluqçulara da bunu aşılayıb. 

2020-ci ilin 27 sentyabr tarixində Vətən
müharibəsi başladıqda Daxili Qoşunların
şəxsi heyəti ön cəbhənin müxtəlif istiqa-
mətlərində döyüş tapşırıqlarının yerinə ye-
tirilməsinə cəlb olunub. 25033 saylı hərbi
hissənin xüsusi təyinatlıları müharibənin ilk
günündən 16077 saylı hərbi hissəyə gön-
dərilərək bir müddət burada yerləşdiriliblər.
Döyüşlərdə iştirak etmək üçün hazırlıq gö-
rülüb. Oktyabr ayının ortalarında isə Füzuli
rayonunun ərazisinə gəliblər. Vüsalın silah-
daşları ilə birgə döyüş yolu bu rayondan
başlayaraq Şuşayadək davam edib. 

25033 saylı hərbi hissədə xüsusi təyi-
natlı dəstənin komandiri, Vətən müharibəsi
iştirakçısı mayor Cavid Tağıyev bildirdi ki,
Vüsal nizam-intizamlı, vətənpərvər əqidəli,
öz bilik və bacarıqlarını artırmaq üçün ça-
lışan hərbi qulluqçu olub. Yarımqrup ko-
mandiri kimi də tabeliyindəki şəxsi heyətə
hər cəhətdən nümunə idi. Vətən müharibə-
sində igid və peşəkar xüsusi təyinatlı ola-
raq düşmənə qarşı mətinliklə vuruşub. 

16077 saylı hərbi hissədə xüsusi təyi-
natlı dəstənin xüsusi həmlə qrupunun ko-
mandiri, Vətən müharibəsi iştirakçısı ka-
pitan Taleh Rüstəmli məlumat verdi ki,
Vüsal onun tabeliyində xidmət edib.
2014-cü ildən tanıdığı Vüsalı cəsarətli, ira-
dəli, döyüş qabiliyyətli hərbi qulluqçu kimi
xarakterizə edərək, yarımqrup komandiri
vəzifəsində müsbət fəaliyyətini vurğuladı.
Nəzərə çatdırdı ki, ön cəbhədə də Vüsalın
komandiri olub. Müdafiə Nazirliyinin “N”
saylı hərbi hissəsinin xüsusi təyinatlıları ilə
birgə Füzuli-Xocavənd rayonları və Şuşa
şəhəri istiqamətlərində döyüş tapşırıqlarını
yerinə yetiriblər. Zabit qeyd etdi ki, Vüsal
döyüşlərdə tabeliyindəki xüsusi təyinatlıları
inamla öz arxasınca aparıb, eyni zamanda,
onları mümkün olduğu qədər qoruyub. Tor-
paqlarımızın işğaldan azad olunması üçün
öz canı bahasına etdiyi fədakarlıq heç vaxt
unudulmayacaq. 

Vətən müharibəsi qazisi, II qrup əlil İlkin
Abuyev Vüsalın silahdaşlarından biridir.
Müharibənin hər üzünü görüb. Şuşayadək

döyüş yolu keçib. Bildirdi ki, Füzuli rayonu
ərazisində düşmənin gücləndirilmiş müda-
fiə mövqelərindən birinə hücum edərkən
14 nəfər döyüşçüdən ibarət qrup pusquya
düşüb. Həmin qrupun tərkibində Vüsal da
vardı. Təcavüzkarın müxtəlif silahlardan
şiddətli atəş açması nəticəsində bəzi hərbi
qulluqçularımız şəhid olub və yaralanıblar. 

İlkin Füzuli və Xocavənd rayonlarının
işğaldan azad olunmuş ərazilərində müda-
fiə mövqelərində dayandıqlarını da söylədi.
İşğalçıların diversiya-kəşfiyyat qruplarının
bu ərazilərə sızmasının qarşısı alınıb. 

Qazi Şuşa uğrunda ağır döyüşlərin get-
diyini diqqətə çatdırdı. Şəhərə yaxınlaşmaq
üçün Xocavənd və Xocalı rayonlarının çətin
keçilən dağlıq əraziləri ilə bir neçə gün hə-
rəkət ediblər. Şuşa ətrafında müxtəlif çaplı
atıcı silahlardan atəş zərbəsi endirməklə iş-
ğalçıların postlarını susdurublar, bir neçə
hərbi avtomobil texnikasını sıradan çıxarıb-
lar. Bu döyüşlərdə də Vüsal cəsurluq gös-
tərib, düşməni canlı qüvvə sarıdan xeyli it-
kiyə uğradıb. Noyabrın 5-dən 6-na keçən
gecə döyüşçülərimizin bir qisminin mövqe-
ləndiyi Şuşanın qala divarlarının ətrafına
düşmən tanklardan atəş açıb, nəticədə
partlayan mərmilər Vüsalı ağır yaralayaraq
həyatına son qoyub, İlkinin isə sol qolunu
dirsəkdən qoparıb. Digər hərbi qulluqçula-
rımız da həmin yerdə şəhid olub və yara-
lanıblar. 

25033 saylı hərbi hissədə xüsusi tə-
yinatlı dəstənin istehkamçı qrupunda sürü-
cü, Vətən müharibəsi iştirakçısı çavuş

Famil Məmmədovun Vüsalın həyatının son
saatları ilə bağlı danışdığı bir epizod məni
çox təsirləndirdi. Xüsusi təyinatlının sözlə-
rinə görə, Vüsalın ürəyinə dammışdı ki, şə-
hid olacaq. Ölümündən təxminən bir neçə
saat əvvəl Familə telefonunun kodunu bil-
dirib və deyib ki, şəhid olsam, telefonu qar-
daşıma verərsən. Telefonundakı bəzi şəkil-
ləri Familə göstərib. Şəhid olduqda üstündə
telefon yox idi, tank mərmiləri partlayan
ərazidə isə telefon parçaları tapılıb. Famil
Vüsalın “şəhid olsaq, şəhadətə yüksələ-
cəyik, amma ailəm üçün nigaranam” sözlə-
rini də xatırladı. 

Qeyd edim ki, Şuşa yaxınlığında şəhid
olanlardan biri də Familin xalası oğlu çavuş
Afər Orucovdur. 

12 noyabr 2020-ci il tarixli ölüm haq-
qında şəhadətnamədə Vüsalın 9 noyabr
2020-ci ildə Şuşada hərbi əməliyyat nəticə-
sində baş beynin diffuz travması, qəlpələrlə
zədələnmələr səbəbindən şəhid olduğu ba-
rədə qeydlər öz əksini tapıb. 

Şəhid hərbi qulluqçumuz 2020-ci il no-
yabrın 12-də Sumqayıtdakı Şəhidlər xiya-
banında dəfn olunub. 

Azərbaycan Respublikası Prezidentinin
imzaladığı 9 dekabr 2020-ci il, 15 dekabr
2020-ci il, 25 dekabr 2020-ci il, 29 dekabr
2020-ci il tarixli müvafiq sərəncamlarla baş
çavuş V.Allahyarov ölümündən sonra “Qa-
rabağ” ordeni, “Vətən uğrunda”, “Füzulinin
azad olunmasına görə” və  “Şuşanın azad
olunmasına görə” medalları ilə təltif edilib. 

Türkiyə DİN-in Jandarm Baş Koman-
danlığının Foça Komando Məktəbində Və-
tən müharibəsində şəhid olan azərbaycanlı
məzunların xatirəsinə abidə ucaldılıb. 

Allahyarovlar ailəsinin təşəbbüsü ilə
Coratda şəhidin xatirəsinə abidə-bulaq
kompleksi yaradılıb. Ailənin yaşadığı evin
yerləşdiyi küçə Vüsalın adını daşıyır. Mər-
humun həm öz evində, həm də valideynlə-
rinin yaşadıqları evdə onun xatirə guşəsi
düzəldilib. 

Sumqayıtdakı 9 saylı tam orta mək-
təbin şəhid məzunlarının xatirəsinə foto-
stend hazırlanıb. Bu məktəbin 11b sinfinə,
Corat qəsəbəsindəki 7 saylı tam orta mək-
təbin 3b sinfinə, Lənkəran şəhərindəki
10 saylı tam orta məktəbin 3a sinfinə şə-
hidin adı verilib.  

Vüsal 2012-ci ilin aprel ayında Aysel xa-
nımla ailə qurub. Fatimə və Rəhimə adlı
övladları yadigar qalıb. Onlar məktəblidir-
lər. Aysel xanım bildirdi ki, Vüsal çox ailə-
canlı, övladlarına qayğıkeş ata idi, onlarla
bağlı arzuları vardı. 

Vüsal hərbi xidmət zamanı öz maaşın-
dan uşaq evinə maddi yardımlar edib, kö-
məyə ehtiyacı olan insanlara dəstəyini
əsirgəməyib. 

Doğmaları, dostları, silahdaşları, müəl-
limləri və məşqçiləri şəhidin işıqlı xatirəsini
daim yaşadacaqlar. 

Qəbrin nurla dolsun, qalib döyüşçü!

Allah rəhmət eləsin!

Yalçın Abbasov

ZOĞALI  BERETLİ  XÜSUSİ  TƏYİNATLI  ADINI
DÖYÜŞLƏRDƏ  LƏYAQƏTLƏ  DOĞRULTDU...

Şəhidlərimiz

Orkestrin  kollektivi  milli  musiqi  ənənələrimizə, 
vətənpərvərlik  əqidəsinə  hər  zaman  sadiqdir

Prezident İlham Əliyevin 29 dekabr
2021-ci il tarixli Sərəncamının icrası işləri
çərçivəsində Daxili İşlər Nazirliyinin  Da-
xili Qoşunları tərəfindən də 2020-ci il sen-
tyabrın 27-dən noyabrın 10-dək olan
dövr ərzində ölkəmizin ərazi bütövlüyü
uğrunda döyüş əməliyyatlarında iştirak
etmiş hərbi qulluqçulara “Müharibə vete-
ranı” adı verilib.

Nazirlər Kabineti ilə razılaşdırılmış si-
yahı əsasında “Müharibə veteranı” adı
verilmiş həmin şəxslərə dair məlumatlar
Əmək və Əhalinin Sosial Müdafiəsi Na-
zirliyinin “Zəfər” altsisteminə daxil edilib.

Bundan sonra isə nazirlik tərəfindən
onlara Azərbaycan Respublikası Prezi-
dentinin aylıq təqaüdü (80 manat) təyin
edilib.

Təqaüd təyinatı həmin şəxslərə mü-
raciətləri olmadan, heç bir sənəd təqdim
edilmədən, e-sistem üzərindən proaktiv

qaydada həyata keçirilib. Təyinat 2022-ci
ilin 1 yanvarından rəsmiləşdirilib və hə-
min vaxtdan hesablanaraq ödənilir.

Bununla da artıq 5 qurum (Dövlət
Təhlükəsizliyi Xidməti, Dövlət Sərhəd
Xidməti, Ədliyyə Nazirliyi, Səfərbərlik və
Hərbi Xidmətə Çağırış üzrə Dövlət Xid-
məti və Daxili İşlər Nazirliyi) üzrə hərbi
qulluqçulara “Müharibə veteranı” adı ve-
rilərək Prezident təqaüdü təyin olunub.

Hazırda digər qurumlar (Müdafiə Na-
zirliyi, Fövqəladə Hallar Nazirliyi və s.)
üzrə də qeyd olunan adın verilməsi və tə-
qaüd təyinatı üçün müvafiq işlər aparılır.
Proses yaxın günlərdə yekunlaşacaq.

Müharibə veteranı kimi Prezidentin
aylıq təqaüdü təyin edildiyi anda şəxsin
adında olan telefon nömrəsinə bu barə-
də, habelə təqaüd kartını hansı bankdan
əldə edəcəyinə dair SMS göndərilir.

sosial.gov.az

DAXİLİ  İŞLƏR  NAZİRLİYİNİN DAXİLİ 
QOŞUNLARıNıN  HƏRBİ  QULLUQÇULARıNA  DA

“MÜHARİBƏ  VETERANı”  ADı  VERİLƏRƏK 
PREZİDENT  TƏQAÜDÜ  TƏYİN  EDİLİB

Ali Hərbi Məktəbin komandanlığı polkovnik Faiq Rüstəmova anasının

vəfatından kədərləndiyini bildirir və dərin hüznlə başsağlığı verir.

99713 saylı hərbi hissənin komandanlığı kapitan Rasim Çərkəzliyə anasının

vəfatından kədərləndiyini bildirir və dərin hüznlə başsağlığı verir.

12318 saylı hərbi hissənin komandanlığı kapitan Sərxan Qafarova  atasının

vəfatından kədərləndiyini bildirir və dərin hüznlə başsağlığı verir.

12318 saylı hərbi hissənin komandanlığı gizir Nicat Əzizova atasının

vəfatından kədərləndiyini bildirir və dərin hüznlə başsağlığı verir.

17071 saylı hərbi hissənin komandanlığı baş çavuş Valeh Əsədullayevə
anasının vəfatından kədərləndiyini bildirir və dərin hüznlə başsağlığı verir.

Türkiyənin MMU döyüş təyyarəsi

Sinqapurda nümayiş etdirilir

Türkiyənin TUSAŞ şirkəti tərəfindən
hazırlanan milli döyüş təyyarəsi (MMU)
ilk dəfə 15-18 fevral tarixlərində Sinqa-
purda keçirilən “Singapur Airshow-2022”
sərgisində nümayiş etdirilib. Bu barədə
“Poliqon”a TUSAŞ şirkətindən məlumat
verilib.

Beşinci nəsil MMU döyüş təyyarəsinin
2023-cü il martın 18-də sınaqlara başla-

yacağı planlaşdırılıb. Təyyarənin sertifi-
kasiya prosesi 3 il çəkəcək. Beləliklə, Tür-
kiyənin milli döyüş təyyarəsi 2029-cu ildə
xidmətə başlayacaq.

HƏRBİ XƏBƏRLƏR .YENİLİKLƏR .

Məlumdur ki, digər hüquq-mühafizə or-
qanları ilə yanaşı, ölkədaxili sabitliyin sadiq
keşikçisi olan Daxili Qoşunlara həvalə olun-
muş vəzifələrin yerinə yetirilməsi zamanı
xidməti itlərdən də istifadə olunur. Bu ba-
xımdan onların yetişdirilməsi, saxlanılması
və təyinatı üzrə tətbiq olunması əsas diqqət
yetirilən sahələrdən biridir. 

Daxili Qoşunların 67987 saylı hərbi his-
səsində olarkən xidməti itlərin saxlanılma
şəraiti, yetişdirilməsi, onlara göstərilən qul-
luq, eləcə də xidmətə hazırlanması prose-
sləri ilə yaxından tanış oldum. 

Xidməti itlərin yetişdirilməsi, təlimi, müx-
təlif tapşırıqların yerinə yetirilməsi üzrə isti-
fadə olunması, sağlamlıqlarının qorunması,
yemlənməsi və bəslənməsi haqqında mə-
lumat verən məntəqə rəisinin müavini-
müəllim kapitan Asəf Zeynalov söylədi ki,
silahlı cinayətkarların axtarılması, tutulma-
sı, maddi sübut hesab edilə biləcək əşya-
ların tapılması, silah-sursatın, həmçinin,
kustar üsulla hazırlanmış partlayıcı qurğu-

ların aşkar edilib üzə çıxarılması kimi mü-
hüm tapşırıqlar məntəqənin üzərinə düşən
əsas vəzifələrdir və bu vəzifələr müvafiq
hüquqi-normativ sənədlər əsasında yerinə
yetirilir: “Şəxsi heyət Daxili İşlər nazirinin
müvafiq əmri ilə təsdiq edilmiş “DİN-in Da-
xili Qoşunlarında xidməti itlərin yetişdirilmə-
si və xidmətdə tətbiq edilməsi qaydaları
haqqında Təlimat”ın və bu təlimatın tələb-
lərinə uyğun DQBİ-nin Qərargahı tərəfin-
dən hazırlanmış “Daxili Qoşunlarda xidməti
itlərin saxlanılması və taktiki tətbiqinə dair
metodiki vəsait”in tələblərinə əsasən xid-

mətini təşkil edir. Məntəqədə olan xidməti
itlər, əsasən, beş istiqamətdə - partlayıcı
maddələrin, silah-sursatın axtarışı və yeri-
nin müəyyən edilməsi, qarovul və mühafizə
xidməti, patrul xidmətinin aparılması və
silahlı cinayətkarın axtarılması və tutulması
üzrə (iz axtarışı) hazırlanır”. 

Kapitan Asəf Zeynalov, həmçinin, xid-
məti itlərin yetişdirmə məntəqəsində hal-
hazırda müxtəlif cinslərə mənsub olan
24 baş xidməti itin saxlanıldığını da qeyd
etdi: “Məntəqədə olan xidməti itlərin cins
tərkibi müxtəlifdir. Belə ki, onlar alman ov-
çarkası və Belçika malinosu cinsinə mən-
subdur. Məntəqədə olan xidməti itlər müx-
təlif istiqamətlər üzrə hazırlanır. Bunun
üçün onlarla mütəmadi olaraq təlimlər keçi-
rilir və zəruri hallarda xidmətdə istifadə
olunur”.      

Məntəqə rəisinin müavini onu da vurğu-
ladı ki, günün nizam qaydalarına uyğun ola-
raq, gün ərzində xidməti itlərə iki dəfə qul-
luq göstərilir. Göstərilən qulluğa xidməti it-

lərin yemlənməsi, suyunun verilməsi, gə-
zintinin təşkil olunması, daranması və s.
daxildir. Qeyd edək ki, xidməti heyvanların
sağlamlığının qorunması da vacib şərtdir.
Bu baxımdan məntəqədə xidməti itlərin
sağlamlığı daim nəzarətdə saxlanılaraq,
profilaktik baytarlıq tədbirləri olan vaksina-
siya, dehelmintizasiya vaxtlı-vaxtında hə-
yata keçirilir. Onlara gündəlik olaraq baxış-
lar keçirilir, müalicə işləri aparılır.  

Qarşıya qoyulmuş tapşırıqların müvəf-
fəqiyyətlə yerinə yetirilməsi xidməti itlərlə
keçirilən təlimlərin keyfiyyətindən də asılı-
dır. Bu baxımdan təlimçilərin bilik səviyyə-
sinin yüksək olması və praktiki təcrübəyə
yiyələnmələri başlıca şərtdir. 

Hazırlanmış müvafiq proqrama əsasən,
təlimçilərin biliklərinin artırılması məqsədilə
ixtisas hazırlığı üzrə məşğələlər, bir qayda
olaraq, ümumi və xüsusi təlimin keçirilmə-
sinin metodikası tədris olunur. Xidməti it-
lərin təlimi isə məntəqə rəisinin rəhbərliyi
altında manqa komandiri və təlimçilər tərə-
findən praktik olaraq yerinə yetirilir. Sonda
təlimçilərdən ayda bir dəfə məqbullar qəbul
edilərək, onların xidməti itlərlə birgə fəaliy-
yəti qiymətləndirilir. Bundan əlavə, hərbi
hissələrin kinoloqları ilə birlikdə bir ay müd-
dətində praktiki kurs təşkil olunur. 

Zabit keçirilən nəzəri və praktiki məş-
ğələlərdə, eləcə də xidməti fəaliyyəti, ni-
zam-intizamı ilə fərqlənən müddətdən ar-
tıq həqiqi hərbi xidmət hərbi qulluqçuları –
baş heyvan təlimçiləri baş çavuş Vüsal
Abduyev, baş əsgər Təbriz Şahverdiyev və
əsgər Camid Abdullayevin adlarını çəkdi. 

XİDMƏTİ  İTLƏRDƏN  SƏMƏRƏLİ  İSTİFADƏ  OLUNUR

Əsgər Murad Mirzəbəyli Daxili Qo-
şunların 17072 saylı hərbi hissəsinin ni-
zam-intizamlı hərbi qulluqçularından biri-
dir. O, 1999-cu ilin may ayının 3-də Bakı
şəhərində doğulub. 2016-cı ildə Bakı şə-
hərinin Əmircan qəsəbəsindəki 97 nöm-
rəli tam orta məktəbi bitirib. 2016-2021-ci
illərdə Türkiyə Respublikasının Tokat şə-
hərindəki Qazi-Osmanpaşa Universite-
tində “Dövlət idarəetməsi” fakültəsində
ali təhsil alıb. 

Özünün dediyinə görə, uşaq yaşla-
rından idmanın taekvando və kikboksinq
növlərinə maraq göstərib, bu sahədə nai-
liyyətləri var. Belə ki, 2013-cü ildə Qə-
bələ şəhərində taekvando üzrə keçirilən
turnirdə 1-ci yeri qazanıb. 2018-ci ildə
Türkiyə Respublikasının Girəsun şəhə-
rində kikboksinq üzrə keçirilən “Altın kə-
mər” turnirinin, 2019-cu ildə isə Tokat şə-
hərində baş tutan “K-1” professional dö-
yüş turnirinin qalibi, qızıl kəmər sahibidir.  

2021-ci ilin iyul ayında müddətli hə-
qiqi hərbi xidmətə çağırılan Murad ha-
zırda 17072 saylı hərbi hissənin xüsusi
vasitələrin tətbiqi dəstəsinin post-patrul
xidməti bölməsinin atıcı əsgəridir. Bölmə
komandiri kapitan Xansu Qədimov əsgər
M.Mirzəbəylini qətiyyətli, bacarıqlı hərbi
qulluqçu kimi xarakterizə etdi. Koman-
dirləri tərəfindən mükafatlandırılan hərbi

qulluqçu öz vəzifələrinin məsuliyyətini
dərindən dərk edir, qarşısına qoyulan
tapşırıqları dəqiqliklə yerinə yetirir, hər
zaman döyüş hazırlığının yüksəldilməsi
üçün çalışır. Özünə qarşı tələbkardır, xid-
məti ilə əsgər yoldaşlarına nümunədir.  

Daxili Qoşunların sıralarında olmaq-
dan qürur duyduğunu deyən hərbi qul-
luqçumuz müddətli həqiqi hərbi xidmətini
başa vurduqdan sonra asayişin keşikçisi
olaraq, polis orqanlarının tərkibində Və-
tənə xidmət etmək arzusundadır. 

kapitan Xədicə Hacızadə

NÜMUNƏVİ XİDMƏT

“ARZUM  ASAYİŞ  KEŞİKÇİSİ  OLARAQ 
VƏTƏNƏ  XİDMƏTİMİ  DAVAM  ETDİRMƏKDİR”

Daxili Qoşunların avtomobil və zirehli
texnika təmiri bazası uzun illərdir uğurla
fəaliyyət göstərir. Baza öz işini Daxili İşlər
nazirinin müavini - Daxili Qoşunların ko-
mandanının müvafiq əmri ilə təsdiq edilmiş
“Daxili Qoşunların avtomobil və zirehli tex-
nika təmiri bazasının Əsasnaməsi”nin tə-
ləblərinə əsasən təşkil edir.

Təmir bazasının əsas vəzifəsi Daxili Qo-
şunların balansında olan nəqliyyat vasitələ-
rinin təmirinin həyata keçirilməsidir. Baza-
nın şəxsi heyəti hərbi hissələrdə istismar
müddəti başa çatmış, ləğv olunması və sö-
külməsi barədə qərar verilmiş nəqliyyat va-
sitələrinin, habelə onların aqreqatlarının
saf-çürük edilməsində iştirak edir. Bundan
əlavə, təmir işlərinin texnoloji cəhətdən
düzgün aparılması, bu zaman qabaqcıl təc-
rübədən istifadə edilməsi, eləcə də təhlü-
kəsizlik qaydalarına ciddi riayət olunması
qarşıya qoyulan mühüm tapşırıqlardandır.

Avtomobil və zirehli texnika təmiri baza-
sı rəisinin müavini kapitan Vasif Ələsgərov
bildirdi ki, bazanın üzərinə düşən əsas
vəzifələr qoşunların balansında olan bütün
növ texnikalarda təmir işlərinin aparılması,
zərurət yarandıqda təcili təxirəsalınmaz

xidmət göstərilməsidir. Bazanın fəaliyyəti
daim Daxili Qoşunlar komandanlığının xü-
susi diqqət mərkəzindədir. Burada qarşıya
qoyulan tapşırıqların yerinə yetirilməsi üçün
lazımi şərait və qaraj avadanlıqları möv-
cuddur. Təmir olunan nəqliyyat vasitələrinin
üzərində təmir işləri texniki şərtlərin və
təhlükəsizlik qaydalarının tələblərinə əsa-
sən həyata keçirilir. 

Zabit söylədi ki, nəqliyyat vasitələrinin
təmirə qəbulu bazanın nümayəndəsi tə-
rəfindən müvafiq tələblərə əsasən həyata
keçirilir. 

Burada daxili qayda-qanuna, müəyyən
edilmiş iş rejiminə ciddi riayət olunur. Şəxsi
heyətin nizam-intizamının möhkəmləndiril-
məsi və döyüş hazırlığının yüksəldilməsi
üçün rəhbər sənədlərə əsasən tədbirlər
görülür. 

Kapitan V.Ələsgərov nümunəvi xidməti
ilə seçilən hərbi qulluqçulardan baş gizir
Elşad Ağayev, baş çavuşlar Polad Əsədov

və Emil Kamilovun adlarını qeyd etdi. Bil-
dirdi ki, baş çavuş P.Əsədov təmir baza-
sında texnikdir. 2016-cı ilin iyul ayından
təmir bazasında xidmət edir. Vətən mü-
haribəsi iştirakçısıdır. O, təmirə gətirilmiş
avtomobil və aqreqatların keyfiyyətli təmir
olunması üçün öz əməyini əsirgəmir. İxtisas
hazırlığı üzrə biliklərini daha da artırmaq
üçün səylə çalışır. 

Sürücü-sınaqçı olan baş çavuş E.Kami-
lov isə 2013-cü ilin mart ayından bu və-
zifədədir. Təmirdən çıxmış maşınların tex-
niki vəziyyətinin yoxlanılmasına və sınaq-
dan keçirilməsinə cavabdehdir. Üzərinə
düşən vəzifələrə vicdanla yanaşır. 

Biz də, öz növbəmizdə, avtomobil və zi-
rehli texnika təmiri bazasının şəxsi heyətinə
bundan sonrakı xidməti fəaliyyətində uğur-
lar arzulayırıq.

baş leytenant Nigar Ağayeva

